
ARLeF: a Sapori Pro Loco il menu al fevele par furlan
La Agjenzie a Vile Manin di Passarian, domenie ai 13 di Mai

E torne in vore ancje pe edizion 2018 la colaborazion tra la manifestazion gastronomiche
Sapori Pro Loco e la ARLeF (Agjenzie Regjonél pe Lenghe Furlane). Domenie ai 13 di Mai
dal 2018, la Agjenzie e sara a Vile Manin di Passarian par fa cognossi al public, intun
contest di fieste des tipicitdts agroalimentars tradizionals, lis ativitats di promozion e di
valorizazion de lenghe furlane, e tra chestis lis tantis novitats editorials pai plui pigui. Tal
stand, si podaran ritird materiai informatifs, gadgets e materiai ludics e didatics pai fruts.

Il leam fuart jenfri teritori, lenghe e produzions enogastronomichis, che si preste in maniere
otime ancje in claf di marketing (a son simpri di plui i produtérs che a doprin ancje lis
lenghis dal teritori pes etichetis e pes confezions dai I6r prodots), al sara rimarcat ancje dai
mends propondts des variis Pro Loco, scrits ancje par furlan in graciis de colaborazion de
ARLeF.

Udin, ai 7 di Mai dal 2018

